
STQARRIJA TAL-ISQFIJIET DWAR IL-LIGI TAL-UNJONI CIVILI

Wara li I-Parlament ta’ Malta approva I-ligi dwar I-unjoni ¢€ivili u l-adozzjoni tat-tfal minn
koppji tal-istess sess, bix-xewqga li d-diskussjoni tkompli b’rispett lejn kull persuna
indipendentament mill-orjentament sesswali taghha u mill-ghazla li tkun ghamlet, ahna I-
Isqfijiet ta’ Malta u Ghawdex inhossu li nistghu nwasslu dawn il-punti:

1. Minkejja t-tibdil li ghaddejjin minnu, is-so¢jeta taghna ghandha tkompli taghmel
kuragg u tirsisti biex tibga’ tghozz u taghti preferenza lill-familja naturali mibnija fuq
iz-zwieg bejn ragel u mara. Din il-familja, fejn il-missier u l-omm, misjuga mill-
imhabba genwina, inisslu I-hajja u b’hafna ghozza u sagrific¢ju jrabbu u jedukaw lil
uliedhom, hija rizorsa indispensabbli ghan-Nazzjon. Jekk din il-familja tigi niegsa,
inkunu ghamilna gerha lill-umanita. ll-Papa Frangisku stess, ftit ilu qalilna b’'mod ¢ar
li “fil-kkaz tal-familja, id-dghufija tar-rabtiet issir partikolarment gravi ghax hawn
ghandna c¢ellula fundamentali tas-socjeta, l-ambjent fejn nitghallmu nghixu bid-
differenzi ta’ bejnietna u nkunu ta’ xulxin™.

2. Wiehed jinnota bi gratitudni li fostna hawn sensibilita gawwija favur it-tfal, kemm
dawk li huma wlied naturali, kif ukoll dawk adottati. Huwa dmir taghna li nassiguraw li
jkollna strumenti legali tajbin biex I-interessi u d-drittijiet tat-tfal ikunu rispettati minn
kulhadd. Sewwa li nghassu fugna nfusna biex I-interess tal-genituri fic-ckejknin ikun
motivat biss minn xewqa li jissodisfaw il-htigijiet veri ta’ wliedhom. Ghal darb’ohra, I-
istess Papa Frangisku, ftit jiem ilu galilna: “mil-lat pozittiv irridu nishqu dwar id-dritt li
t-tfal jitrabbew fil-familja flimkien ma' missier u omm li jkollhom hila joholqu ambjent
ideali ghall-izvilupp u I-maturazzjoni affettiva. U li jkomplu jimmaturaw fir-relazzjonijiet
ma' dak li huma maskolinita u I-femminilita ta' missier u ta' omm biex b'hekk ihejju
ruhhom ghall-maturita affettiva”.

! Ezortazzjoni Apostolika Evangelii Gaudium, par. 66
? Diskors lill-Uffi¢ju Internazzjonali Kattoliku tal-Infanzja, 11 ta’ April 2014.

3. Hadd ma’ jista’ jhassar id-differenzi u I-kumplimentarjeta sesswali bejn ragel u mara.
Ir-relazzjonijiet ta’ koppji omosesswali min-natura taghhom jibgqghu ghalkollox
differenti minn dawk ta’ koppji eterosesswali. ld-drittijiet fundamentali ta’ kull
persuna, hi min hi u hu X’inhu l-orjentament sesswali taghha, ghandhom dejjem
ikunu mharsa mil-ligijiet tal-pajjiz.

4. Issa li |-Istat Malti introduca I-unjoni ¢ivili ghall-koppji tal-istess sess, I-awgurju taghna
I-Isgfijiet huwa li l-istess Stat Malti jgawwi I-hidma tieghu biex tissahhah il-familja li
titnissel mir-rabta ta’ ragel u mara fiz-zwieg.

Bhala rghajja spiritwali, ahna nheggu lill-insara u lil dawk kollha ta’ rieda tajba biex
kontinwament jitighu harsithom fuq Gesl Kristu u bl-ghajnuna tieghu jikbru fkonformita
mar-rieda t'Alla. Ghalkemm il-vizjoni tal-Hallieq dwar iz-zwieg u s-sesswalita hija differenti
minn dik ipprezentata minn din il-ligi, il-komunita Nisranija jibqghalha d-dmir li turi mhabba
pastorali ghal kull persuna, hi min hi, u I-bibien tal-Knisja jibgghu miftuha ghal min
genwinament ifittex lill-Mulej.

